
 
 

TREASURY and FINANCE department 
 

ᓱᒐᓱᐊᕈᑎᐅᓯᒪᔪᓂᒃ ᑐᓴᕐᑎᓯᐅᑏᑦ 
ᒫᑦᔨ-ᒣ 2023 

 
 
ᑮᓇᐅᔭᓕᕆᕕᒃ 
 
ᑮᓇᐅᔭᓕᕆᕕᒃ ᑲᒪᒋᔭᑦᓴᔭᖃᕐᖁᖅ ᓄᐊᑦᓯᓗᓂ ᑮᓇᐅᔭᓂᒃ ᐊᑭᓖᒍᑕᐅᒋᐊᓕᓐᓂᒃ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑦᑕ 
ᐊᑭᓕᕐᑕᐅᒍᑎᒋᒋᐊᓕᖏᓐᓂᒃ, ᐊᑐᐃᓐᓇᕈᕐᑎᓗᓂ ᕿᒥᕐᕈᔭᐅᓯᒪᔪᓂᒃ ᑮᓇᐅᔭᓕᕆᐅᑎᓂᒃ ᐃᑲᔪᕐᑎᖃᕐᓗᓂ 
ᐃᒻᒥᒎᕐᓱᑎᒃ ᐊᒃᓚᖁᑎᓕᕆᔨᓂᒃ ᐱᒍᓐᓇᐅᑎᖃᕐᓱᑎᒃ, ᐊᑐᓕᕐᑎᓗᒋᑦ ᒪᓂᓗᒋᓪᓗ ᑲᑎᖕᖓᔨᓄᑦ ᐊᕐᕌᒍᓕᒫᒧᑦ 
ᐃᓕᖓᑦᓱᑎᒃ ᑮᓇᐅᔭᐃᑦ ᑐᕌᒐᖏᑦ. ᑮᓇᐅᔭᓕᕆᔨ ᖃᐅᔨᒋᐊᑦᓯᐊᖃᑦᑕᓲᖅ ᐊᕐᕌᒍ ᐊᑐᖏᓐᓇᑎᓪᓗᒍ ᑐᕌᒐᖃᕐᕕᖓ 
ᑎᒥᐅᔫᑉ ᖃᓄᐃᓕᖓᓕᕐᓂᖓᓂᒃ ᑮᓇᐅᔭᑎᒍᑦ ᐃᓚᐅᑎᓪᓗᒋᑦ ᑮᓇᐅᔭᓄᑦ ᓱᕐᕋᑕᐅᓯᒪᔪᑦ ᐊᖏᖃᑎᒌᒍᑎᑎᒍᑦ 
ᐊᖏᖃᑎᒌᓯᒪᑦᓱᒍ ᑲᕙᒪ. ᑮᓇᐅᔭᓕᕆᔨ ᐃᓂᓪᓚᓯᒪᐅᑎᐅᓂᐊᕐᑐᓂᒃ ᐃᒫᒉᕐᑎᐅᒍᑎᖃᕐᒥᔪᖅ 
ᑐᓴᕐᑎᓯᐅᑎᓕᐅᕐᓂᒥᓪᓗ ᑲᑎᖕᖓᔨᓄᑦ, ᐳᕐᑐᓂᕐᓴᒥᒃ ᑲᑎᖕᖓᔨᓄᑦ, ᐸᐸᑦᓯᔨᒧᑦ ᐊᒻᒪᓗ ᑐᑭᒧᐊᑦᑎᓯᔨᓂᒃ 
ᐱᑦᔪᔨᕕᓐᓂ ᐊᑦᔨᖐᖕᖏᑐᓂ. 
 
• ᐊᑯᓂᕆᔪᓂᒃ ᐊᑦᑕᑐᐊᖃᕐᓂᖅ ᐃᓕᖓᔪᓂᒃ ᓴᓇᓂᒻᒪᕆᓐᓄᑦ 
 

ᑲᔪᓯᒍᑎᖃᕐᓯᒪᔪᖅ ᐊᑯᓂᕆᔪᒨᓕᖓᑦᓱᓂ  ᐊᑦᑕᑐᕐᓂᒥᒃ ᑮᓇᐅᔭᓂᒃ (ᐱᔭᕇᕐᑕᐅᒍᑎᖏᓐᓂᒃ) ᒪᑯᐊ: 
 

ᓴᐳᑦᔭᐅᒪᐅᑏᑦ ᐱᓇᓱᒐᕐᒥ  ᐊᑐᐃᓐᓇᕈᕐᑕᐅᔪᑦ (Bond) ᐁᕆᓕ 5, 2023 ᒪᓂᔭᐅᒍᑎ  #119      
   $13,483,000  

 
 ᐃᓂᓪᓓᒋᐊᑦᓯᐊᕈᑏᑦ ᑮᓇᐅᔭᓂᒃ ᐊᑦᑕᑐᐊᖑᓯᒪᔪᓂᒃ ᒪᓂᔭᐅᒍᑎ #84 (ᒫᑦᔨ 13, 2018)  $ 6 
850 000 
 ᐃᓂᓪᓓᒋᐊᑦᓯᐊᕈᑏᑦ ᑮᓇᐅᔭᓂᒃ ᐊᑦᑕᑐᐊᖑᓯᒪᔪᓂᒃ ᒪᓂᔭᐅᒍᑎ #102 (ᒫᑦᔨ 7, 2018)  $ 1 569 
000  
 ᐃᓱᕐᕉᑏᑦ IV  ᑐᑦᓯᕋᐅᑎ  #17    $ 5 064 000  

- 10 ᐊᕐᕌᒍᐃᑦ ᐊᑑᑎᕕᒋᓚᖓᔭᒋᑦ                                                  $ 
4 504 940 

- 20  ᐊᕐᕌᒍᐃᑦ   
 ᐊᑑᑎᕕᒋᓚᖓᔭᒋᑦ                                                                                                       
$ 559 060 

 
ᓴᐳᑦᔭᐅᒪᐅᑏᑦ ᐱᓇᓱᒐᕐᒥ  ᐊᑐᐃᓐᓇᕈᕐᑕᐅᔪᑦ ᔫᓂ 5, 2023 ᒪᓂᔭᐅᒍᑎ  #120      

   $5,302,000  
 ᐃᓂᓪᓓᒋᐊᑦᓯᐊᕈᑏᑦ ᑮᓇᐅᔭᓂᒃ ᐊᑦᑕᑐᐊᖑᓯᒪᔪᓂᒃ ᒪᓂᔭᐅᒍ #85 (ᔫᓂ 6, 2018)  $ 2 
696 000 
 ᐃᓂᓪᓓᒋᐊᑦᓯᐊᕈᑏᑦ ᑮᓇᐅᔭᓂᒃ ᐊᑦᑕᑐᐊᖑᓯᒪᔪᓂᒃ ᒪᓂᔭᐅᒍ #103 (ᔫᓂ 12, 2018)  $ 2 
606 000  
 
 
• ᑮᓇᐅᔭᖃᕐᑎᑕᐅᓂᐊᕐᑎᓗᒋᑦ ᐊᖏᖃᑎᒌᒍᑕᐅᓯᒪᔪᑦ ᐊᒻᒪᓗ ᓇᓗᓀᕐᑕᐅᓯᒪᑦᓱᑎᒃ 
ᐱᓇᓱᑦᑕᐅᓂᐊᕐᑎᓗᒋᑦ/ᐊᒃᓚᖁᑎᖏᑦ 

ᑮᓇᐅᔭᓕᕆᔨ ᕿᒥᕐᕈᓲᖅ ᐃᓘᓐᓇᒋᓐᓂᒃ ᑮᓇᐅᔭᓕᕆᐅᑎᓕᒫᓂᒃ ᐊᒻᒪᓗ ᓱᕐᕃᒍᑎᖏᓐᓂᒃ ᐊᖏᖃᑎᒌᒍᑎᐅᑉ 
ᐊᖏᖃᑎᒋᓯᒪᑦᓱᒋᑦ ᑲᕙᒣᑦ ᐃᓚᖃᕐᒥᓱᓂ ᐃᒫᙰᕐᑎᐅᓂᕐᒥᒃ ᐃᓘᓐᓇᖏᓐᓄᑦ ᐱᑦᔪᔨᕕᓐᓄᑦ 
ᐊᕕᑦᑐᓯᒪᓂᖏᑎᒍᑦ ᐱᑦᔪᔭᐅᒍᑏᑦ ᑲᒪᔨᒻᒪᕆᐅᓪᓗ ᐊᒃᓚᕕᖓᓂ ᑕᒪᒃᑯᐊ ᐱᓪᓗᒋᑦ ᑮᓇᐅᔦᑦ ᑐᕌᒐᖏᑦ 
ᑮᓇᐅᔭᕐᑐᕈᑎᐅᒋᐊᓖᓪᓗ. ᑮᓇᐅᔭᓕᕆᕕᒃ ᐃᓚᐅᕕᖃᓚᐅᔪᕗᖅ ᑮᓇᐅᔭᓕᕆᐅᑏᑦ ᐱᑦᔪᑕᐅᒍᑎᖏᑦᑕ 
ᐊᒃᓚᖁᑎᓕᕆᔭᐅᓂᖓᓐᓄᑦ ᑕᒪᓐᓇᓗ ᓄᐃᑦᓯᓯᐊᓕᐅᒥᒍᑕᐅᓚᖓᑦᓱᓂ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓐᓄᑦ 
ᐱᓪᓗᒍ ᐱᓇᓱᑦᑎᓴᕐᓯᐅᓂᖅ ᐊᒻᒪᓗ ᓄᕐᖃᑎᑦᓯᑐᐃᓐᓇᑌᓕᓂᕐᒧᑦ ᐱᓇᓱᑦᑎᒋᒌᕐᑕᒥᓂᒃ ᓯᕗᓕᕐᑎᐅᓂᕐᒥᓄᑦ 
ᑕᕐᕋᒥ ᐱᓇᓱᒐᓕᕆᓂᕐᒧᑦ.  
 
ᑲᑎᕕᒃ ᓄᓇᓕᓕᒫᑦ ᑲᕙᒪᖓᑦ ᐊᒃᓚᖁᑎᓕᕆᔭᐅᒌᓚᐅᔪᔪᖅ ᐊᕐᕌᒍᖁᑎᖓ ᐃᓱᓕᓐᓂᖃᕐᓱᓂ ᑏᓯᒻᐱᕆ 31, 
2022 ᐱᓇᓱᑦᑕᐅᓚᐅᔪᔪᑦ ᑰᒃᔪᐊᒥ ᒫᑦᔨᐅᓕᕐᑎᓗᒍ. ᑮᓇᐅᔭᓕᕆᔨ ᑕᑯᑎᑦᓯᒍᑎᖃᓚᐅᔪᔪᖅ 
ᑮᓇᐅᔭᓕᕆᔭᐅᒍᑎᕕᓂᕐᓂᒃ ᑲᑎᖕᖓᕕᑦᓴᓕᐊᖑᓯᒪᖕᖏᑐᒥ ᐅᓪᓗᒥ ᑲᑎᖕᖓᓱᑎᒃ ᐁᕆᓕ 27, 2023 
ᑖᒃᑯᓄᖓᓗ ᑲᑎᖕᖓᔨᓄᑦ ᐊᖏᕐᑕᐅᓱᑎᒃ ᐊᐅᓪᓚᑎᑕᐅᑦᓱᑎᓪᓗ ᓄᓇᓕᓐᓂᒃ ᐱᓂᐊᕐᓂᓕᕆᓂᕐᒧᑦ ᐱᑦᔪᔨᕕᒻᒧᑦ 
(/ᐯᒃᒥ) ᓯᕗᓂᖓᒍᑦ ᐁᕆᓕ 3ᔾ, 2023 ᒪᓕᑦᓱᒋᑦ ᐱᖁᔦᑦ ᒪᓕᒐᓕᐅᕐᑕᐅᓯᒪᐅᑎᖏᑦ. 
 
ᑮᓇᐅᔭᓕᕆᔨ ᐱᓇᓱᖃᑎᖃᕐᓱᓂ ᐱᑦᔪᔨᕖᑦ ᑐᑭᒧᐊᑦᑎᓯᔨᖏᓐᓂᒃ ᑮᓇᐅᔦᑦ ᑐᕌᒐᖏᑦ ᑲᒪᒋᑦᓱᒋᑦ 
2023ᒧᓕᖓᔪᑦ ᐋᕐᕿᒋᐊᕆᒍᑎ #1ᑕᑯᔭᐅᑎᑕᐅᓛᕐᑐᖅ ᑲᑎᖕᖓᔨᓄᑦ ᑕᒃᒐᓂ ᑲᑎᖕᖓᓇᕐᒥ.   
 
ᒪᕐᕉᒃ ᓱᓕ ᐱᓴᓱᒑᒃ ᐃᓐᓄᒣᑦᑑᒃ ᑮᓇᐅᔭᓕᕆᕕᒻᒥ, ᐁᑉᐸᖓ ᐃᑲᔪᕐᑎ ᑮᓇᐅᔭᓕᕆᔨᒥᒃ. 
  
 
.ᓄᓇᕕᒻᒥ ᐃᓅᓯᐅᑉ ᐊᑭᖃᕐᓂᖓᑕ ᐊᑭᑭᓕᒋᐊᕐᑕᐅᒍᑎᖏᑦᑕ ᐃᖏᕐᕋᑎᑕᐅᒍᑎᖏᑦ  
 
ᑯᐯᑉ ᑲᕙᒪᖓ ᑕᒪᑦᓱᒥᖓ ᑮᓇᐅᔭᖃᕐᑎᓯᓲᖅ ᐊᐅᓚᑕᐅᑎᓪᓗᒋᑦ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓐᓄᑦ 
ᐱᖓᓲᔪᕐᑐᐃᓕᖓᑦᓱᓂ (6) ᐃᒣᓕᖓᓲᑦ ᐃᓄᑐᙯᑦ ᐃᑲᔪᕐᑕᐅᒍᑎᖏᑦ, ᖃᖓᑦᑕᐅᑏᑦ ᐊᑭᑭᓕᒋᐊᕐᓯᒪᐅᑎᖏᑦ, 
ᓂᕿᑐᐃᓐᓇᑎᒍᑦ ᓄᓇᓖᑦ ᓴᐳᒻᒥᔭᐅᒍᑎᖏᑦ (ᐃᓕᖓᔪᑦ ᓄᓇᓕᐅᑉ ᑲᕙᒪᖓᓄᑦ),ᐃᒃᓗᓯᐅᑏᑦ ᐱᐅᓕᓂᐊᒉᑦ, 
ᐊᓐᓂᑐᕋᓱᐊᕐᓂᒨᓕᖓᔪᓪᓗ ᐱᐅᒃᑯᑏᑦ, ᓂᖀᑦ ᐊᓯᖏᓪᓗ ᐱᑕᖃᓪᓚᕆᒋᐊᓖᑦᐃᓚᐅᑎᓪᓗᒍ ᐅᕐᓱᐊᓗᒃ.  
 
ᑲᑎᕕᒃ ᓄᓇᓕᓕᒫᑦ ᑲᕙᒪᖓᑦᑕ ᒪᑭᕝᕕᐅᓗ ᐳᕐᑐᓂᕐᓴᒥᒃ ᑲᑎᖕᖓᔨᖏᑦ ᑲᑎᖕᖓᓲᑦ ᓇᓗᓀᔦᑦᓱᑎᒃ 
ᒪᓕᑦᑕᐅᖃᑦᑕᓂᐊᕐᑐᓂᒃ ᐊᑐᕐᑕᐅᖃᑦᑕᓂᐊᕐᑎᓗᒋᑦ ᑕᒪᑦᓱᒪ ᐃᖏᕐᕋᑎᑕᐅᒍᑎᖏᓐᓅᓕᖓᑦᓱᑎᒃ. ᑲᑎᕕᒃ 
ᓄᓇᓕᓕᒫᑦ ᑲᕙᒪᖓᑦᑕ ᑮᓇᐅᔭᓕᕆᔨᖓ ᑲᒪᒋᔭᑦᓴᓕᒃ ᐊᐅᓚᑦᓯᓂᕐᒥᒃ ᒪᓕᒐᑦᓴᓕᐊᖑᓯᒪᔪᓂᒃ 
ᐱᓇᓱᖃᑎᖃᕐᓱᓂᓗ ᑲᒪᔨᒻᒪᕆᐅᑉ ᐊᒃᓚᕕᖓᓂ ᐱᓇᓱᑦᑎᓂᒃ ᐱᓪᓗᒍ ᓱᖏᐅᓯᓭᓂᐅᒋᐊᖃᓲᖅ.  
 

ᒫᑦᔨᐅᑎᓪᓗᒍ ᑐᑭᒧᐊᑦᑎᓯᔨ ᑕᒪᑦᓱᒪ ᐃᓅᓯᕐᒨᓕᖓᔪᑦ ᑮᓇᐅᔭᕐᑕᖃᕆᐊᖃᕐᓂᖏᑦ ᐱᓪᓗᒋᑦ ᐊᕐᕕᑕᓚᐅᔪᔪᖅ 
ᓄᓇᓕᓐᓄᑦ ᓄᓇᕕᒻᒥ ᐃᑲᔪᕐᓯᔭᐅᓪᓚᕆᑦᓱᓂᓗ ᓄᓇᓖᓐᓂ ᒪᕐᕉᓂ (2), ᓴᓪᓗᐃᑦ ᑲᖏᕐᓱᓗ, ᑯᖑᓂᖓᒍᑦ 
ᑲᖏᕐᓱᐊᓗᒃᔪᐊᒦᒌᕐᓯᒪᓕᕐᓱᓂ, ᐊᐅᐸᓗᒻᒥ, ᑕᓯᐅᔭᒥᓗ, ᑐᑭᓯᑎᑦᓯᒍᑎᖃᕆᐊᕐᑐᓯᒪᑦᓱᓂ ᒪᓕᑦᑕᖁᒋᐊᓕᓐᓂᒃ 
ᐱᒍᓐᓇᓂᐊᕈᓂᓗ ᒪᓕᓪᓗᒋᑦ ᖃᓄᐃᓕᖓᐅᓯᖏᑦ ᐊᑐᓂ ᐃᓄᑑᓈᕐᑎᑐᑦ. ᑐᓴᕐᑎᑕᐅᖑᑎᖏᑦ 
ᑐᓴᕈᒥᓇᕐᑐᓯᐊᖑᖃᑦᑕᓚᐅᕐᑐᑦ ᐊᒻᒪᓗ ᐊᒥᓲᓂᕐᓴᒋᐊᓪᓚᓂᒃ ᑐᑦᓯᕋᐅᑎᓕᐅᖃᑦᑕᕈᓐᓇᓯᑎᑦᓯᒐᓱᐊᕐᓂᖅ 
ᐱᕙᓪᓕᐊᓯᐊᕐᓱᓂ.   

 
ᐃᓅᓯᐅᑉ ᑮᓇᐅᔭᕐᑐᕆᐊᖃᕐᓂᖓᓅᓕᖓᔪᑦ ᑐᑭᒧᐊᑦᑎᓯᔨᖓ ᐃᓚᐅᔫᒻᒥᔪᖅ ᐃᓄᐃᑦ ᑕᐱᕇᑦ ᑲᓇᑕᒥ 
ᑎᒥᖁᑎᖓᓐᓄᑦ ᐃᑲᔪᕈᑎᖃᕐᓱᓂ ᐊᑐᓕᕐᑎᑕᐅᒐᓱᐊᕈᑎᖏᓐᓂᒃ ᐊᔪᓴᕈᓐᓀᓕᐅᒥᑎᑦᓯᒐᓱᐊᕐᓂᒨᓕᖓᔪᑦ 
ᐃᓄᑐᐃᓐᓇᓂᒃ ᑲᓇᑕᒥᐅᓂᒃ. ᐊᑕᐅᓯᐊᕋᑎᒃ ᑲᑎᖕᖓᖃᑦᑕᓚᐅᑲᑦᓱᑎᒃ ᖃᕆᑕᐅᔭᒃᑯᑦ, ᑕᒃᑯᒨᑎᑦᓱᑎᒃ 
ᑲᑎᖕᖓᓕᓚᐅᔪᔪᑦ ᐋᑐᕗᐊᒥ ᐅᓪᓗᓂ ᐱᖓᓱᓂ (3) ᑕᒃᒐᓂᓗ ᐅᖄᒍᑎᐅᒻᒪᕆᓐᓂᓴᐅᓚᐅᔪᑦᓱᑎᒃ ᑖᒃᑯᓄᖓ 
ᐃᓘᓐᓇᖏᓐᓄᑦ ᑕᒪᑦᓱᒥᖓ ᐃᓚᐅᕕᓕᓐᓄᑦ. ᑲᑎᕕᒃ ᓄᓇᓕᓕᒫᑦ ᑲᕙᒪᖓᑦᑕ  ᑐᑭᒧᐊᑦᑎᓯᔨᖓ ᓄᓇᕕᒻᒥ 
ᓄᓇᓕᓐᓂᓗ ᐱᕙᓪᓕᐊᒋᐊᓕᓐᓅᓕᖓᔪᓂᒃ ᐱᑦᔪᔨᕕᖓ ᐃᓚᒋᔭᐅᒻᒥᔪᖅ ᐃᓚᐅᔪᓄᑦ..  
 
 

ᑮᓇᐅᑦᔭᓵᓕᕆᕕᒃ 

ᑎᓕᔭᐅᒪᐅᑎᖓ ᑮᓇᐅᑦᔭᓵᓕᕆᕕᐅᑉ ᐱᒋᐊᕐᓯᒪᔪᖅ ᒪᓕᒐᒻᒪᕆᒻᒥᑦ ᑭᓯᑦᓯᒍᑎᓕᒻᒥᑦ 2015-05 ᑕᒃᒐᓂ 
ᐃᓚᒋᔭᐅᔪᖅ ᓯᕗᓕᕐᑎᐅᓂᖅ ᐊᑐᓕᕐᑎᓯᓂᕐᒧᑦ ᐊᐅᓚᑦᓯᓂᕐᒧᓗ ᑮᓇᐅᑦᔭᓵᓕᕆᕕᐅᑉ ᐊᐅᓚᑕᐅᒍᑎᖏᓐᓂᒃ ᑲᑎᕕᒃ 
ᓄᓇᓕᓕᒫᑦ ᑲᕙᒪᖓᓐᓂ ᐊᒻᒪᓗ ᐱᑕᖃᕐᑎᓯᑦᓱᓂ ᑐᑭᓯᑦᓴᐅᓯᐊᕐᓱᑎᒃ ᐃᔨᕐᓯᒪᓂᕐᑕᖃᕋᑎᒃ 
ᑮᓇᐅᔭᓕᕆᐅᑎᐅᓯᒪᔪᑦ ᑐᓴᕐᑎᓯᐅᑎᖏᑎᒍᑦ. ᑕᒪᒃᑯᐊ ᐱᔭᑦᓴᑖᕆᔭᐅᓯᒪᔪᑦ ᐱᔭᕆᔭᐅᒍᓐᓇᓯᓲᑦ ᐊᑐᕐᓱᒋᑦ 
ᐱᒍᓐᓇᑎᑕᐅᒍᑏᑦ ᐱᕕᑦᓴᓕᐅᕐᑕᐅᓯᒪᐅᑎᖏᑎᒍᑦ ᕿᒥᕐᕈᖃᑦᑕᓱᒋᑦ ᐃᒫᙰᕈᑎᒋᖃᑦᑕᓱᒋᓪᓗ ᐃᓘᓐᓇᖏᓐᓄᑦ 
ᑕᒪᑦᓱᒥᖓ ᐃᓚᐅᕕᓕᓐᓄᑦ. ᐃᑉᐱᒋᔭᖃᕐᒥᓱᓂ ᐊᐅᓚᑕᐅᒍᑎᖏᓐᓂᒃ ᐃᖏᕐᕋᑎᑕᐅᒍᑎᖏᓐᓂᓗ ᑖᑦᓱᒪ ᑲᑎᕕᒃ 
ᓄᓇᓕᓕᒫᑦ ᑲᕙᒪᖓᑦᑕ ᑮᓇᐅᔭᓕᕆᐅᑎᖏᑎᒍᑦ ᓱᕐᖁᐃᑐᒥᒃ ᐊᑐᕐᑕᐅᓯᐊᖁᓪᓗᒋᑦ ᐱᐅᓯᐅᒋᐊᓕᓐᓂᒃ ᒪᓕᓪᓗᑎᒃ 
ᑮᓇᐅᔭᖃᕐᑎᑕᐅᒍᑏᑦ ᒪᓕᒐᖏᓐᓂᒃ. ᖃᐅᑕᒫᕐᓯᐅᑎᖏᓐᓂᒃ ᐱᑦᔪᔨᕕᒃ ᑲᒪᒋᔭᓕᒃ (ᑭᓯᐊᓂ ᑖᒃᑯᑑᒻᒥᒐᑎᒃ) 
ᐅᑯᐊᑕᒐ ᐃᓚᒋᒻᒥᔭᖏᑦ: 

- ᐱᓇᓱᑦᑕᐅᓱᑎᒃ ᐊᑭᓕᕆᐊᓖᑦ ᐊᑭᓖᒍᑕᐅᓗᑎᒃ ᐱᒍᑦᔨᓯᒪᔪᓂᒃ ᐊᒻᒪᓗ ᐃᓅᓯᐅᑉ 
ᐊᑭᖃᕆᐊᖃᕐᓂᖓᓅᓕᖓᔪᓅᓕᖓᔪᓂᒃ ᑐᑦᓯᕋᐅᑏᑌ ᐊᒻᒪᓗ ᐊᑑᑎᑦᓯᐊᓗᑎᒃ ᐱᐅᓯᐅᒋᐊᓕᒻᒥᒃ 
ᐊᒃᓚᖁᑎᓕᕆᓂᕐᒧᑦ ᐊᒻᒪᓗ ᒪᓕᒉᑦ ᒪᓕᑦᑕᐅᓱᑎᒃ ᐊᑭᓖᒋᐊᖃᕐᑐᖃᓕᑐᐊᕐᒪᑦ, 

- ᐱᓇᓱᑦᑕᐅᓱᑎᒃ ᐃᓘᓐᓇᑎᒃ ᓄᓇᒥᒃ ᑎᒍᒥᐊᕐᑏᑦ, ᐯᕆᑦᓯᕖᑦ ᓄᓇᓕᐅᑉ ᑲᕙᒫᐱᖓ ᓄᓇᒥᓪᓗ 
ᑎᒍᒥᐊᕐᑏᑦ ᐃᑲᔪᕐᓯᔭᐅᒍᑎᖏᑦ ᐊᑭᓖᒍᑎᖏᓪᓗ, 

- ᓱᕐᖁᐃᑐᒥᒃ ᐊᑭᓕᕋᑦᓴᓕᐅᕐᑕᐅᓯᐊᕐᓱᑎᒃ ᐃᓚᒋᔭᐅᑎᓪᓗᒍ ᑰᒃᔪᐊᒥ ᖃᖓᑦᑕᔫᓕᕆᕕᒻᒥ ᒥᓐᓂᖅ ᐊᒻᒪᓗ 
ᖃᖓᑦᑕᔫᕐᓂᐊᕕᐅᑉ ᐊᑭᖏᑦ, 

- ᐊᐅᓚᑦᓱᒋᑦ ᐊᑦᑕᑐᕈᑏᑦ ᑮᓇᐅᔭᓂᒃ ᐃᑲᔪᕐᓯᒍᑏᓪᓗ ᒪᓂᔭᐅᑎᖏᑦ ᐊᒻᒪᓗ ᐊᑭᓖᒋᐊᓪᓚᕈᑏᑌ 
ᓄᓇᕕᒻᒨᓕᖓᔪᑦ ᓄᓇᓕᒻᒥᓗ ᐱᕙᓪᓕᐊᑎᑦᓯᓂᕐᒨᓕᖓᔪᑦ ᐱᑦᔪᔨᕕᖏᑎᒍᑦ, 

- ᐊᑐᐃᓐᓇᕈᕐᑎᓱᒋᑦ ᑯᐯᒃ ᑲᓇᑕᐅᓪᓗ ᑖᒃᓯᖃᕐᑎᓯᒍᑎᖏᓐᓅᓕᖓᑦᓱᑎᒃ ᑐᓴᕐᑎᓯᐅᑏᑦ, 
- ᐊᑐᐃᓐᓇᕈᕐᑎᖃᑦᑕᓱᒋᑦ ᐊᐅᓪᓚᑎᖃᑦᑕᓱᒋᓪᓗ ᐱᓇᓱᐊᕈᓯᑕᒫᑦ, ᐃᓘᓐᓇᒋᓐᓄᑦ ᐱᑦᔪᔨᕕᓐᓂ 

ᑐᑭᒧᐊᑦᑎᓯᔨᓄᑦ ᐊᐅᓚᑦᓯᔨᓄᓪᓗ, ᑐᓴᕐᑎᓯᐅᑏᑦ ᑮᓇᐅᔦᑦᑐ ᕌᒐᖏᑦᑕ ᐊᑦᔨᒌᖕᖏᓂᖏᓐᓂᒃ 
ᐱᑦᔪᑎᖃᕐᓱᑎᒃ (BVR), 

- ᕿᒥᕐᕈᒋᐊᑦᓯᐊᑕᐅᑦᓱᑎᒃ ᐱᓇᓱᑦᑏᑦ ᑫᕙᓪᓚᒍᓯᓕᐅᕐᕕᖏᑦ ᐱᕙᕇᑦᓯᐊᓱᒋᓪᓗ, ᐃᖏᕐᕋᑎᑦᓱᒍ 
ᐊᒃᓚᖁᑎᓕᕆᔭᐅᑎᑦᓱᒍᓗ ᑮᓇᐅᑦᔭᓵᓕᕆᕕᒃ ᒪᓂᓚᐅᕐᓇᒋᑦ Ceridianᒧᑦ, ᐊᑐᐃᓐᓇᕈᕐᑎᓱᒋᑦ 
ᐊᐅᓪᓚᑎᑦᓱᒋᓪᓗ ᐊᑭᓖᒍᑏᑦ ᐃᓕᐅᕐᖃᓱᒋᑦ ᐃᓘᓐᓇᒋᓐᓂᒃ ᐊᒃᓚᓯᒪᕕᓐᓄᑦ, ᕿᒥᕐᕈᒋᐊᑦᓯᐊᓱᒋᑦ 
ᐊᖏᕐᓱᒋᓪᓗ ᐊᑭᓕᕐᑕᐅᒍᑏᑦ ᐱᖓᔪᐃᓄᑦ ᐃᓚᐅᑎᓪᓗᒋᑦ ᑕᒃᓰᕈᑏᑦ ᑕᒣᓐᓄᑦ ᑲᕙᒫᓐᓄᑦ, ᓴᓂᕐᕙᓱᒋᑦ 
ᐅᑯᐊ,  RRSP ᐊᒻᒪᓗ CNESST, ᐊᐅᓚᑦᓱᒋᑦ ᐊᕐᕌᒍᑕᒫᑦ ᐊᐅᓪᓚᖃᑦᑕᕈᑏᑦ ᐊᑐᕐᑕᐅᓯᒪᐅᑎᖏᑦ 
ᐊᑭᓕᕐᑕᐅᒍᑎᒋᒋᐊᓕᖏᓪᓗ, 

- ᑭᐅᑦᓱᒋᑦ ᐃᓘᓐᓇᓕᒫᑎᒃ ᑮᓇᐅᔭᓕᕆᓂᕐᒨᓕᖓᔪᑦ ᐱᔪᑦ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑦᑕ 
ᐱᑦᔪᔨᕕᖏᓐᓂᑦ ᐊᓯᑦᑎᓂᓘᓐᓃᑦ ᓯᓚᑎᑦᑎᓂᑦ ᐱᓯᒪᔪᑦ, 

- ᐊᑐᐃᓐᓇᕈᕐᑎᓱᒋᑦ ᐊᒃᓚᖁᑏᑦ ᕿᒥᕐᕈᔭᐅᓯᒪᐅᑎᖏᑦ ᐃᑲᔪᕐᓱᒋᓪᓗ ᐊᓪᓚᖁᑎᓕᕆᔩᑦ ᐱᓇᓱᑦᑎᓗᒋᑦ 
ᐊᕐᕌᒍᑕᒫᕐᓯᐅᑎᒥᓂᒃ ᐊᒃᓚᖁᑎᓕᕆᑎᓪᓗᒋᑦ ᐊᑦᔨᒌᖕᖏᑐᓂ ᐱᑦᔪᔨᕕᓐᓂ ᐃᖏᕐᕋᑎᑕᐅᔪᓂᓪᓗ, 

- ᕿᒥᕐᕈᓱᒋᑦ ᐱᓇᓱᓐᓂᒧᑦ ᒪᓕᑦᑕᐅᒋᐊᓖᑦ ᓯᑯᑦᓴᔭᓂᒃ ᐊᑐᕈᓐᓀᕋᓱᐊᕐᓂᒧᑦ ᐱᕕᓕᒫᖓᓄᑦ. 
 

• ᑮᓇᐅᔭᓕᕆᕕᐅᑉ ᐃᖏᕐᕋᓂᖓ 
 
2022ᖑᑎᓪᓗᒍ, ᐆᑦᑐᕋᖃᑦᑕᓯᓚᐅᔪᔪᒍᑦ ᐊᑐᓕᕐᑎᑕᐅᓯᒪᑦᓱᑎᒃ ᖃᕆᑕᐅᔭᖅ ᐊᑐᕐᓱᒍ ᐋᕐᕿᓯᒪᐅᑏᑦ 
ᐊᑐᕈᓐᓇᓯᑦᓱᒍ ᖃᕆᑕᐅᔭᒥ ᐊᑭᓕᕐᑐᕆᐊᓖᑦ ᐱᓇᓱᑦᑕᐅᒍᑎᖏᑎᒍᑦ. ᑌᒪᖕᖓᓂᑦ ᑕᒐ ᐱᑦᔪᑕᐅᑎᓪᓗᒍ 
ᐊᒃᓚᕕᑦᑎᒎᕐᓱᓂ ᐱᕐᖃᔭᖕᖏᑎᑦᓯᒍᑎ, ᐃᓕᐅᕐᖃᔭᐅᒋᐊᓪᓚᕆᐊᓖᑦ ᒫᓐᓇ ᕿᑲᕐᑎᑕᐅᓚᐅᕐᑐᑐᑦ.In 2022, 
ᐁᕆᓕᐅᓕᕐᑎᓗᒍ ᑐᑭᑖᓚᐅᔪᔪᒍᑦ ᑲᔪᓯᒋᐊᓪᓚᓚᖓᒋᐊᒥᒃ ᐱᔭᕇᕈᓐᓇᓯᒍᒥᓇᕐᓱᓂᓗ ᐱᓇᓱᒍᓯᕐᓂᒃ 
2023ᖑᖏᓐᓇᑎᓪᓗᒍ. ᑕᒪᓐᓇ ᐱᒻᒪᕆᐅᑦᓱᓂ ᐊᐅᓚᑦᔭᕆᐊᕐᓂᖅ ᐃᒣᖒ÷ᐅᒋᐊᖃᓚᖓᔪᖅ ᐃᓚᐅᕕᐅᓗᓂ 
ᑲᒪᖃᑕᐅᓗᑎᓪᓗ ᐃᓘᓐᓇᑎᒃ ᐱᓇᓱᑦᑏᑦ ᐊᑦᔨᒌᖕᖏᑐᓂ ᐱᑦᔪᔨᕕᓐᓂ. ᑭᖑᓂᖓᒍᑦ ᓄᐃᑕᖓ 
ᓈᒻᒪᓈᑦᓯᐊᓂᕐᓴᐅᒋᐊᖃᓕᕋᔭᕐᑐᖅ, ᓱᑲᓐᓂᓴᒥᓪᓗ ᑭᐅᔭᐅᒍᓐᓇᓯᓗᑎᒃ ᐱᕕᑦᓴᑐᖕᖏᓂᕐᓴᐅᓕᕐᓗᑎᓪᓗ 
ᐱᓇᓱᑦᑏᑦ.  

 
• ᐱᔭᕆᐅᕐᓴᓂᖅ ᐱᕙᓪᓕᐊᑎᑦᓯᓂᕐᓗ 



 4 

 
ᐊᔪᐃᓐᓇᕈᑎᐅᖏᓐᓇᖃᑦᑕᕆᐊᓖᑦ ᐱᔭᕆᐅᕐᓴᑎᑦᓯᓂᖅ ᐱᕙᓪᓕᐊᑎᑦᓯᓂᕐᓗ ᐊᒥᓲᓂᕐᓭᑦ ᐱᒍᓐᓇᐅᑎᑖᖁᓪᓗᒋᑦ 
ᐱᓇᓱᑦᓯᐊᓗᑎᓪᓗ ᐃᓘᓐᓇᑎᒃ ᐱᓇᓱᑦᑏᑦ. ᑖᓐᓇ ᑐᓴᕐᑎᓯᐅᑎᓕᐅᕐᓇᖅ ᐊᑑᑎᑎᓪᓗᒍ, 
ᖃᐅᔨᒋᐊᕐᕕᐅᓯᒪᓕᕐᑐᖅ ᑐᑭᒧᐊᑦᑎᓯᔨᖓ ᐃᓄᒻᒪᕇᑦ ᐃᓕᓐᓂᐊᑎᑕᐅᕕᖓᓂ ᑲᑎᕕᒃ ᐃᓕᓴᕐᓂᓕᕆᓂᕐᒥ. 
ᐱᔭᕆᔭᐅᒐᓱᐊᕐᑐᖅ ᐱᓇᓱᑦᑏᑦ ᑮᓇᐅᑦᔭᓵᓕᕆᕕᒻᒥ, ᐱᒋᐊᕐᓗᑎᒃ ᑕᒃᒐᓂ ᐅᑭᐊᒥ,ᐊᑐᕐᓗᑎᒃ 
ᐱᔭᕆᐅᕐᓴᑎᑕᐅᒍᑎᓂᒃ ᐱᑦᓱᒋᑦ ᐱᑕᖃᕇᕐᑐᓂᑦ ᐃᓕᓐᓂᐊᑎᑦᓯᒍᑎᓂᑦ, ᑭᓯᐊᒐᖃᕈᑎᐅᑦᓱᑎᒃ 
ᖃᐅᑕᒫᕐᓯᐅᑎᓂᒃ ᐱᑦᔪᔨᕕᒻᒥ. 
 

• ᑮᓇᐅᑦᔭᓵᓕᕆᕕᒃ 
 
ᐃᖏᕐᕋᐅᒐᕐᑐᖅ ᐱᐅᓯᕐᒥᓄᑦ ᑕᒃᒐᓂ ᓇᓪᓕᐅᓂᕐᒥ. ᑐᓴᕐᑎᓯᐅᑎᓄᑦ  ᐊᑦᔨᐅᖏᑦᑐᒥᒃ ᐃᖏᕐᕋᑎᑕᐅᔪᖃᖕᖏᑐᖅ. 
 

• ᐱᓇᓱᑦᑏᑦ 
 
ᐊᑕᐅᓯᖅ (1) ᐊᒃᓚᖁᑎᓕᕆᔨ ᐳᕐᑐᓯᒋᐊᕐᑕᐅᓚᐅᔪᔪᖅ ᐱᓇᓱᒐᖓ ᐃᓘᓐᓀᓂᒃ ᐊᒃᓚᖁᑎᓕᕆᔨᖕᖑᓱᓂ ᐊᒻᒪᓗ 
ᐊᐅᓚᑦᓯᓂᓕᕆᕕᒻᒥ ᐱᓪᓗᑯᒋᐊᓕᓕᕆᔨ ᐊᒃᓚᖁᑎᓕᕆᔨᖕᖑᒥᑦᓱᓂ. ᕋᓗᐊᕐᑎᓗᒍ, ᓱᓕ ᐃᓐᓄᒣᑦᑐᒃ 
ᐱᑕᖃᖏᓐᓇᑐᖅ ᑮᓇᐅᔭᓕᕆᕕᒻᒥ ᕿᓂᕐᑐᒍᑦ ᐱᓇᓱᑦᑎᓴᓂᒃ. 

ᑮᓇᐅᔭᓕᕆᕕᒃ 

 2270 
 ᐃᓐᓄᒣᑦᑐᖅ        --------------------  ᐃᑲᔪᕐᑎ ᑮᓇᐅᔭᓕᕆᔨᒥᒃ  
 ᔮᓇᔅ ᐅᕝᕙᐅᑦ 

ᑕᒍᕐᓈᖅ   joovout@krg.ca   ᑮᓇᐅᔭᓕᕆᐅᑎᓂᒃ ᕿᒥᕐᕈᔨ 
 2234 
 ᐃᓐᓄᒣᑦᑐᖅ  --------------------   ᑮᓇᐅᔭᓕᕆᐅᑎᓂᒃ ᐃᒫᒉᕐᑎ 

  
 ᕇᑦᓱᓪ ᑯᐊᑕ ragordon@krg.ca  ᐃᓅᓯᐅᑉ ᐊᑭᖃᕐᓂᖓᓅᓕᖓᔪᓂᒃ ᑲᒪᔨ 2407 

 
 ᑮᓇᐅᑦᔭᓵᓕᕆᕕᒃ  
 ᓯᑎᕚᓐ ᐱᓕᐅᕐ   sblair@krg.ca                 ᑮᓇᐅᑦᔭᓵᓕᕆᕕᒻᒥ ᑐᑭᒧᐊᑦᑎᓯᔨ 

 2341 
 ᐃᓐᓄᒣᑦᑐᖅ   --------------------          ᑐᑭᒧᐊᑦᑎᓯᔨᒥᒃ ᐃᑲᔪᕐᑎ   
 ᐹᓖᓐ ᓵᓐᑕ  psaunders@krg.ca   ᐊᒃᓚᖁᑎᓕᕆᓂᕐᒥᒃ ᑲᒪᔨᒻᒪᕆᒃ   2243 
 ᐋᓕᒃ ᑯᓘᓇᔅ  aclunas@krg.ca   ᐊᑭᓕᕐᑐᑕᐅᒋᐊᓕᓐᓂᒃ ᑲᒪᔨ   2249 
 ᖃᓇ ᑯᐊᑕ         hgordon@krg.ca   ᐊᑭᓕᕐᑐᑕᐅᒋᐊᓕᓐᓂᒃ ᑲᒪᔨ      2389 
 ᐃᓐᓄᒣᑦᑐᖅ  -------------------- ᑮᓇᐅᑦᓴᓵᓕᕆᕕᑦ/ᑮᓇᐅᔭᓕᕆᕕᒻᒥᓗ  ᑲᒪᔨᒻᒪᕆᒃ 
 ᐃᒦᓪ ᑳᓃ  egagne@krg.ca  ᐃᓘᓐᓀᓂᒃ ᐊᒃᓚᖁᑎᓕᕆᔨ 

 ᑳᑎᕇᓐ ᕗᐋᓪ  cwalsh@kgr.ca  ᐃᓘᓐᓀᓂᒃ ᐊᒃᓚᖁᑎᓕᕆᔨ  2257 
  ᕕᒃᑐ ᒥᐊᓱ  vmesher@krg.ca  ᐃᓘᓐᓀᓂᒃ ᐊᒃᓚᖁᑎᓕᕆᔨ  2323 
 ᐋᓂ ᑯᐊᑕ  agordon@krg.ca  ᐃᓘᓐᓀᓂᒃ ᐊᒃᓚᖁᑎᓕᕆᔨ  2283 
 ᔩᓇ ᑯᐊᑕ    ggordon@krg.ca          ᐃᓘᓐᓀᓂᒃ ᐊᒃᓚᖁᑎᓕᕆᔨ  2415 
 ᓲᓯ ᐱᑕ   speters@krg.ca   ᐊᒃᓚᖁᑎᓕᕆᔨ   2221 
 ᒥᐊᔨ ᕗᐊᑦ  msnowball@krg.ca   ᐊᒃᓚᖁᑎᓕᕆᔨ   2222 
 ᓕᓯ ᓴᑭᐊᒐᖅ  lsakiagak@krg.ca             ᐊᒃᓚᖁᑎᓕᕆᔨ   2261 
 ᓯᐊᓯ ᔪᐊᓇᓯ          ᐱᓇᓱᒐᕐᒥᓂ ᕿᑲᕐᑐᖅ   ᐊᒃᓚᖁᑎᓕᕆᔨ               2269 
 ᐅᑦᑐᕿ ᑕᕐᕿᐊᐱᒃ           utukkiapik@krg.ca                  ᐊᒃᓚᖁᑎᓕᕆᔨ             2253 
 ᓯᐊᓕ ᔭᕌᕐ  syarar@krg.ca             ᐊᒃᓚᖁᑎᓕᕆᔨ   2374 

 ᐄᒪᓕ ᑲᓪᓚᒃ  ekudluk@krg.ca  ᐊᒃᓚᖁᑎᓕᕆᔨ   2237 
 ᐃᓐᓄᒣᑦᑐᖅ                   ---------------------              

ᐊᒃᓚᖁᑎᓕᕆᔨ 
 ᐃᓐᓄᒣᑦᑐᖅ                   ---------------------              

ᐊᒃᓚᖁᑎᓕᕆᔨ  
 ᑐᓵᔨᐊᐱᒃ ᐃᒻᐴ timbeault@krg.ca  ᐊᐅᓚᑦᓯᓂᓕᕆᕕᒻᒥ ᐱᓪᓗᑯᒋᐊᓕᓕᕆᔨ     2221 

 
 

mailto:ekudluk@krg.ca
mailto:timbeault@krg.ca

	ᓱᒐᓱᐊᕈᑎᐅᓯᒪᔪᓂᒃ ᑐᓴᕐᑎᓯᐅᑏᑦ
	ᒫᑦᔨ-ᒣ 2023
	ᑮᓇᐅᔭᓕᕆᕕᒃ

